
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
88 শ্ৰীশ্ৰীগৌরসুন্দর
কারে হস্ত করিতে লাগিলেন । তদর্শনে শ্ৰীবাস পণ্ডিত ও হাসিতে লাগিলেন, এবং মনে মনে ভাবিলেন, আমি ভাল চপলকে উপদেশ প্ৰদানে প্ৰবৃত্ত হইয়াছি। পরে তিনি শ্ৰীগৌরাঙ্গের মুখের দিকে দৃষ্টি করিয়া বলিলেন, “নিমাই, তুমি কি দেবতাকেও মান না ?” শ্ৰীগৌরাঙ্গ বলিলেন, “আমি স্বয়ং ভগবান, আমি আবার কোন দেবতাকে মানিব ?” তিনি এই কথা বলিতে বলিতেই গমন করিতে লাগিলেন। শ্ৰীবাস পণ্ডিতও বিষঃমনে ভগ্নসঙ্কল্পে যথাভিলষিত পথে চলিয়া
গেলেন ।
দিগ বিজয়ীর পরাজয়
পশ্চিম প্ৰদেশ হইতে কেশব কাশ্মীর নামক একজন দিগ্বিজয়ী পণ্ডিত আসিয়া নদীয়ায় উপস্থিত হইলেন। তিনি ‘নানাদিগদেশের পণ্ডিতমণ্ডলীকে বিদ্যাবলে পরাস্ত করিয়া দিগ বিজয়ী আখ্যা প্ৰাপ্ত হইয়াছিলেন। বঙ্গদেশের মধ্যে নদীয়া এখনকার ন্যায় তখনও শাস্ত্রচর্চার জন্য সুবিখ্যাত ছিল । তখনকার দিগ্বিজয়ী পণ্ডিতসকল নবদ্বীপ জয় করিতে পারিলেই আপনাকে বিশেষ গৌরবান্বিত বোধ করিতেন। অতএব নদীয়ার পণ্ডিতসমাজকে পরাজয় করিবার উদ্দেশ্যে এই দিগ্বিজয়ী পণ্ডিতও নবদ্বীপে আগমন করিলেন। তঁহার আগমন একপ্রকার সার্থকও হইল। তিনি নবদ্বীপে আসিয়া দুই এক জন বিখ্যাত পণ্ডিতকে বিচারে পরাজয় করিলে, অপর পণ্ডিত সকল ভয়ে কুষ্ঠিত হইয়া পড়িলেন, কেহই তঁহার সহিত বিচারে অগ্রসর হইতে সাহসী হইলেন না । পরে সকলে মিলিয়া গোপনে পরামর্শ করিলেন, দিগ বিজয়ী যেরূপ গব্বিত, তঁহাকে নিমাই পণ্ডিতের নিকট পাঠাইলেই যথেষ্ট শাসন হইবে । বিশেষতঃ র্তাহাকে এইরূপে পরাজয় করিতে পারিলে নদীয়ার গৌরবও অক্ষুঃ থাকিবে । এই প্ৰকার পরামর্শ স্থির হইলে, দিগ্বিজয়ীকে শ্ৰীগৌরাঙ্গের সহিত বিচার করিতে অনুরোধ করা হইল। দিগ্নিজয়ী তদনুসারে শ্ৰীগৌরাঙ্গের ‘বাড়ীতে গমন করিলেন। কিন্তু সে দিন তঁহার শ্ৰীগৌরাঙ্গের সহিত সাক্ষাৎ হইল না। দিগ বিজয়ী লোকপরম্পরায় শুনিলেন, শ্ৰীগৌরাঙ্গ একজন সামান্য ব্যাকরণের অধ্যাপকমাত্র। শুনিয়া দিগ বিজয়ীর মনে নিতান্ত তাচ্ছিল্য ভাব হইল, কিন্তু নদীয়ার সমগ্ৰ পণ্ডিতমণ্ডলীর আগ্ৰহাতি
শয্য দেখিয়া তাঁহাকে পরাজয় না করিয়া, নবদ্বীপ ত্যাগের অভিলাষ যুক্তিসঙ্গত বোধ করিলেন না ।

		 এই পাতা শেষ সম্পাদিত হয়েছে ১৮:৩৬টার সময়, ৩ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

